
ABŞ Səfirliyi və Park Bulvar ticarət mərkəzi 2 noyabrda Bakının küçə uşaqlarının və 

Xızı şagirdlərinin yaratdığı incəsənət işlərinin sərgisi ilə Səfirliyin Vizual İncəsənət 

Təşəbbüsü proqramını yekunlaşdırdı. İncəsənət işləri Dövlət Departamentinin Vizual 

İncəsənət Təşəbbüsü proqramı ilə Azərbaycana dəvət olunmuş  Merilənd İnstitutunun 

İncəsənət Kollecinin (MİCA) 3 incəsənət xadiminin təliminin nəticəsi olaraq 

yaradılmışdır.  

 

Bu xadimlər 14 oktyabrdan etibarən Bakı və Gəncədə küçə və uşaq evlərindəki 

uşaqlarla fotorəsm layihələri, Xızı və Mingəçevirdə orta məktəb şagirdləri ilə rəsm 

layihələri həyata keçirmişdirlər. Azərbaycan Uşaq Birliyinin əməkdaşlığı ilə təşkil 

olunan bu proqram iştrakçılara öz rəy və fikirlərini vizual incəsənət vasitəsilə ifadə 

etməyi və bununla da mühüm ictimai məsələlərin müzakirəsi üçün sənəti əsas kimi 

götürməyi öyrətmişdir. Həmçinin QHT-lari və dövlət strukturlarinda çalışan könüllüləri 

icma incəsənəti proqramlarının təşkil olunmasında təlimləndirmək məqsədilə ABŞ-dan 

olan qonaqlar 5  təlim keçirtmişdirlər..  

 

Vizual İncəsənət Təşəbbüsü haqqında danışarkən Səfirliyin İctimai Əlaqələr şöbəsinin 

rəhbəri Viktoriya Sloan iştirakçılara dedi: “Bu proqram insanlararası diplomatiyada 

gərgin çalışan üç incəsənət xadiminin uşaqların həyatında uzun-müddətli müsbət 

təsirinin nümunəsidir.” O, sərgilənən işlərin keyfiyyətini təriflədi və qeyd etdi ki, Bakı 

küçələrindən olan uşaqların sərgidəki əl işlərinin onların mövcudluğuna diqqət 

çəkəcəyinə ümid edir. Xanım Sloan bu uşaqların cəmiyyətin tam üzvləri ola bilmələrini 

də vurğuladı.  

